
ტექნოლოგიური ინოვაციების ერაში ხელოვნური ინტელექტი (AI) ერთ-ერთი კონკურენტული 
უპირატესობაა ბიზნესის განვითარებისათვის. მსოფლიოს მასშტაბით ხელოვნური ინტელექტის 
სტარტაპები სრულად ცვლიან ინდუსტრიებს მანქანური სწავლების, ბუნებრივი ენის 
დამუშავებისა და კოგნიტური გამოთვლების გამოყენებით. ისინი არა მხოლოდ ზრდიან 
არსებული პროცესების ეფექტიანობას, არამედ ქმნიან ახალ მიღწევებს სხვადასხვა სექტორში -  
ჯანდაცვიდან ფინანსებამდე, განათლებიდან ლოგისტიკამდე და ა.შ.

ბოლო წლებში შეინიშნება AI სტარტაპების სწრაფი განვითარება.  განსაკუთრებით აღსანიშნავია 
მოზიდული დაფინანსების ზრდა. კერძოდ, 2023 წელს AI სტარტაპებში მთლიანმა ინვესტიციებმა 
65 მილიარდ დოლარს გადააჭარბა გლობალურად, რაც მნიშვნელოვანი ზრდაა წინა წლებთან 
შედარებით (Statista, 2023). აღნიშნული ხაზს უსვამს ინვესტორების მზარდ ნდობას AI-ის 
პოტენციალის მიმართ. მეორე მხრივ, 2023 წელს AI ტექნოლოგიების ბაზარი გაიზარდა 208 
მილიარდ აშშ დოლარამდე (47%-იანი წლიური ზრდა) და ივარაუდება, რომ 2030 წლისთვის 1.9 
ტრილიონ აშშ დოლარს მიაღწევს (Statista, 2023).

AI სტარტაპების განვითარება გლობალური ტენდენციაა, თუმცა  გამოკვეთილი ლიდერია 
ამერიკის შეერთებული შტატები, რომელზეც მოდის AI სტარტაპების მსოფლიო დაფინანსების 
დაახლოებით ნახევარი (Emerj, 2023). სილიკონ ველი კვლავ რჩება AI ინოვაციის კერად, მაგრამ 
სხვა რეგიონებშიც, განსაკუთრებით ევროპასა და დასავლეთ აზიაში, ავითარებენ მძლავრ AI 
ეკოსისტემებს. ჩინეთი მიზანმიმართულად  მიისწრაფვის ჩამორჩენის აღმოსაფხვრელად. ასევე, 
სხვა ქვეყნები, მაგალითად,  ისრაელი და ინდოეთი, აყალიბებენ ხელოვნური ინტელექტის 
ჰაბებს. 

მიუხედავად სწრაფი ზრდისა, ხელოვნური ინტელექტის სტარტაპები მთელი რიგი 
გამოწვევების წინაშე დგანან. კვალიფიციური ადამიანური რესურსისა და მოწინავე 
ტექნოლოგიების მაღალი ღირებულება, კვლევისა და განვითარების მნიშვნელოვან ხარჯებთან 
ერთად, მნიშვნელოვან ფინანსურ დაბრკოლებას წარმოადგენს. გარდა ამისა, ხელოვნური 
ინტელექტის სისტემების კომპლექსურობა საჭიროებს მარეგულირებელ გარემოსთან მორგებას 
ეთიკური, კონფიდენციალურობისა და უსაფრთხოების საკითხების გადასაჭრელად.

ისეთი განვითარებადი ქვეყნისთვის, როგორიც საქართველოა, AI სტარტაპების მიერ 
წარმოდგენილი შესაძლებლობები განსაკუთრებით საინტერესოა. მსხვილ ტექნოლოგიურ 
ჰაბებთან შედარებით, საქართველოს ტექნიკური ბაზარი გვთავაზობს გამოწვევებისა და 
პოტენციალის ერთგვარ ნაზავს. კაპიტალზე შეზღუდული ხელმისაწვდომობა, ადამიანური 
რესურსების სიმცირე და სუსტი ინფრასტრუქტურა, ცხადია, ართულებს ქართული 
სტარტაპების კონკურენტუნარიანობას გლობალურ დონეზე. თუმცა, ყურადღების მიღმა  არ 
უნდა დარჩეს შიდა AI ეკოსისტემის ხელშეწყობა, რადგან ის სასიცოცხლო მნიშვნელობისაა 
ეკონომიკის მოდერნიზაციის, უცხოური ინვესტიციების მოსაზიდად და ადგილობრივი 
ტალანტების შესანარჩუნებლად.

წარმოდგენილი ანგარიში სპეციფიკურ კონტექსტში აანალიზებს საქართველოს ხელოვნური 
ინტელექტის სტარტაპ ეკოსისტემას პრაქტიკული კვლევის საშუალებით. იგი ფოკუსირებულია 
20-მდე აქტიური სტარტაპის შესწავლაზე საქართველოში. კვლევაში განხილულია სტარტაპები, 
რომელთა ბიზნესმოდელი ფუნდამენტურად დაფუძნებულია AI-ზე, დამოუკიდებლად იმისა, 
ავითარებენ ისინი ხელოვნური ინტელექტის ახალ სისტემებს თუ იყენებენ უკვე არსებულ AI 
ტექნოლოგიებს. ინფორმაცია მოპოვებულია 2024 წლის იანვარში საჯარო წყაროებიდან, 
სტარტაპებზე დაკვირვებიდან და  მათ წარმომადგენლებთან პირდაპირი უკუკავშირის 
საფუძველზე.

ანგარიშის სტრუქტურა აგებულია იმგვარად, რომ ნათლად წარმოაჩინოს ხელოვნური 
ინტელექტის სტარტაპების ეკოსისტემა საქართველოში. ის იწყება იმ სექტორების აღწერით, 
რომლებშიც ფუნქციონირებს სტარტაპები,  ასევე განიხილება მათი დაფინანსების საკითხი, 
ბიზნესმოდელი, გამოყენებული ტექნოლოგია და ბაზარზე შემოსვლის პერიოდი. ანგარიშის 
შემდგომ ნაწილში ყურადღება გამახვილებულია AI ინოვაციის უფრო ფართო ტენდენციებზე, 
რომლებიც შეინიშნება სტარტაპთა საგრანტო პროგრამებში წარმოდგენილ იდეებზე 
დაკვირვებით.

შესავალი



AI სტარტაპების ეკოსისტემა საქართველოში
აქტიური AI სტარტაპები საქართველოდან სექტორისა და ბიზნესმოდელის მიხედვით

წყარო: BTU-ს გამოკვლევა AI სტარტაპების შესახებ

შენიშვნა: აქტიური სტარტაპები განისაზღვრა 2023 წლის მანძილზე განხორციელებულ
ძირითად აქტივობებზე დაყრდნობით. ცხრილში არ შედიან სტარტაპები, რომელთაც 
შეწყვიტეს ფუნქციონირება ან იმყოფებიან იდეის გენერაციის სტადიაზე.

B2C B2B

აგრიტექი

ედტექი

მოგზაურობა

გეიმინგი

ფინტექი და
ბლოკჩეინი

ჯანდაცვის
ტექნოლოგია

მარკეტინგი
და ვებ

დეველოპმენტი

ბიზნეს-პროცესების
ავტომატიზაცია

სამომხმარებლო
სერვისები

CloudCrop
ავტომატიზაცია სოფლის

მეურნეობაში

Lupi AI
საგანმანათლებლო მონაცემთა

ანალიზის ინსტრუმენტი

Biliki AI
მოგზაურობის

დაგეგმვა

MyDoc.ge
ტელემედიცინის

სისტემა

Wiggly AI
შინაური ცხოველების

ასისტენტი

Pharmaco
ფარმაცევტული

პლატფორმა

Promofy
AI გეიმინგის
პლატფორმა

Ambry
Solutions

AI კრიპტო
უსაფრთხოების

Theneo
API დოკუმენტაციის

გენერირება

Logmind
მონაცემთა

ანალიტიკური
პლატფორმა

BotFleet
რობოტული

პროცესის
ავტომატიზაცია PaaS

MaxinAI
ბლოკჩეინი და  პროგრამული

უზრუნველყოფის
განვითარება

Optio 
საბანკო მონაცემთა

პლატფორმა

Ensofy
ხმოვანი ბიომარკერები

მენტალური
ჯანმრთელობისთვის

Brandergate
ბრენდის

განვითარების 

CALEN AI
მომხმარებელთა
მომსახურების
ავტომატიზაცია

DataMind
ბიზნეს-პროცესის
ავტომატიზაცია

Stori AI
კონტენტის შექმნის

პლატფორმა

Helio.AI
რეკრუტირების

პლატფორმა

 Pulsar AI Georgia
კომუნიკაციის
ავტომატიზაცია



საქართველოში აქტიური AI სტარტაპების უმეტესობა სერვისს ქმნის სხვა ბიზნესისთვის 
(B2B), ხოლო ზოგიერთი უშუალოდ მუშაობს საბოლოო მომხმარებელზე (B2C). კერძოდ, 
14 სტარტაპი ძირითადად იყენებს B2B მოდელს, ხოლო 6 სტარტაპი ფოკუსირებულია B2C 
მოდელზე. აღნიშნული კომპანიებიდან რამდენიმე იყენებს ორივე მოდელს, თუმცა B2B 
სერვისი დომინანტურია. თუ ფართო სურათს შევხედავთ, სტარტაპთა ქცევა შეესაბამება 
გლობალურ ტენდენციებს,  ამ ეტაპზე სტარტაპები მთავარ აქცენტს სწორედ B2B მოდელზე 
აკეთებენ.

მიუხედავად იმისა, რომ ქართული AI სტარტაპები აქტიურად გამოჩნდნენ ზოგიერთ 
სფეროში, ბევრი ინდუსტრია ჯერ ისევ აუთვისებელია. ცხრილი გვიჩვენებს სექტორებს, 
რომლებშიც ხელოვნური ინტელექტი ფართოდ ინერგება მსოფლიოში, თუმცა 
ჯერჯერობით ნაკლებად  - საქართველოში. შესაბამისად, ამ სფეროებში ოპერირება 
შეიძლება ახალი კომპანიების განვითარების იდეალური შესაძლებლობა იყოს.

 AI სტარტაპების ეკოსისტემა
საქართველოში - ბიზნესმოდელები და მიმართულებები

AI სტარტაპების პირველადი ბიზნესმოდელები საქართველოში

სექტორები საქართველოში, სადაც AI სტარტაპები ნაკლებად არიან წარმოდგენილი

წყარო: BTU-ს გამოკვლევა AI სტარტაპების შესახებ

B2B

14 სტარტაპი

6 სტარტაპი

B2C

ელექტრონული კომერცია და საცალო ვაჭრობა
მინიმალურად გვხვდება; პოტენციალი მომხმარებლის პერსონალიზაციის კუთხით.

გასართობი ინდუსტრია და მედია
ნაკლებად გვხვდება, შესაძლებლობები კონტენტის პერსონალიზაციაში.

წარმოების ავტომატიზაცია
საერთოდ არ გვხვდება; მნიშვნელოვანი სფერო AI-ზე ორიენტირებული პროცესის გაუმჯობესებისთვის.

ენერგეტიკა და გარემო
იშვიათად განიხილება, შესაძლებელია AI-ის დაკავშირება მდგრადობასთან.

განათლება
შეზღუდულად გვხვდება; არსებობს ინტერაქტიული AI განათლების შესაძლებლობები.

ტრანსპორტირება და ლოგისტიკა
მეტწილად შეუსწავლელი; AI-ის პოტენციალი არსებობს ეფექტიანობის გაზრდაში.

ქართული ენის ადაპტაცია
ნაკლებად გვხვდება; ენის დამუშავებისა და აღქმის მნიშვნელოვანი პოტენციალი.



საქართველოში, ისევე როგორც ბევრ მცირე და განვითარებად ქვეყანაში, ბაზრის ზომა და 
შეზღუდული ფინანსური რესურსები მთავარ გამოწვევებს ქმნის სტარტაპებისთვის. 
თუმცა, ამ გვერდზე ყურადღება გამახვილებულია სპეციფიკურ გამოწვევებზე 
საქართველოს კონტექსტში, დაწყებული ინსტრუმენტების ქართულ ენასთან 
ინტეგრაციით და დამთავრებული მომხმარებელთა დაბალი ჩართულობით.

ეს კონკრეტული გამოწვევები ხაზს უსვამს AI ინოვაციის ხელშეწყობის უნიკალურ 
ასპექტებს ქართულ ბაზარზე, სადაც განსხვავებული კულტურული და ეკონომიკური 
ფაქტორები მნიშვნელოვან როლს თამაშობს სტარტაპების ეკოსისტემის ჩამოყალიბებაში.

 AI სტარტაპების ეკოსისტემა
საქართველოში - გამოწვევები

სპეციფიკური გამოწვევები AI სტარტაპებისათვის საქართველოში

წყარო: BTU-ს გამოკვლევა AI სტარტაპების შესახებ

ენის ბარიერი
ქართული ენის უნიკალური დამწერლობა და რთული გრამატიკა, ნაკლებად ხელმისაწვდომ
ინტერნეტმასალასთან ერთად, იმის მიზეზია, რომ  ის სრულყოფილად არ არის მხარდაჭერილი
თანამედროვე AI მოდელებით.

AI ექსპერტების და, ასევე, მონაცემთა მეცნიერების პოზიციები საქართველოში დეფიციტურია,
რაც ზღუდავს AI სტარტაპების სწრაფ განვითარებას.

ტალანტების მოძიება

მომხმარებლები ხშირად არ არიან მზად, მონაწილეობა მიიღონ  AI ინსტრუმენტების დატესტვაში.
მომხმარებლის მზადყოფნა

ბევრი მომხმარებელი იყენებს AI ინსტრუმენტებს, მაგრამ სხვები ვერ ხედავენ მის სარგებელს ან
ეშინიათ მისი.

ბაზრის მოლოდინები



საქართველოში ხელოვნური ინტელექტის აქტიური სტარტაპები შეიძლება დაიყოს სამ 
ძირითად ჯგუფად მათი დაარსების წლის მიხედვით. პირველი ჯგუფი, რომელიც მოიცავს 
2020 წლამდე დაარსებულ კომპანიებს, წარმოადგენს ადრეულ სტარტაპებს (Pioneers). მათ 
მდგრადობა ხანგრძლივი ვადით შეინარჩუნეს  განსხვავებულ საბაზრო სიტუაციებში. 
მეორე ჯგუფი (Navigators) გაჩნდა გლობალური იზოლაციის პერიოდში და მოუწვია 
განვითარება პანდემიის მიერ შექმნილი უნიკალური გამოწვევებისა და შესაძლებლობების 
ფარგლებში. სტარტაპთა უკანასკნელი ჯგუფი (Frontiers) ხელოვნური ინტელექტის 
ინოვაციების უახლესი ტალღის ნაწილია. ამ ჯგუფისთვის შექმნილია ხელსაყრელი 
პირობები, რითაც შეიძლება მოახდინონ ტექნოლოგიური წინსვლისა და ბაზრის 
მზადყოფნის თარგმნა კონკრეტულ AI პროდუქტებში.

AI სტარტაპების ეკოსისტემა
საქართველოში – ანალიზი ასაკის მიხედვით

წყარო: BTU-ს გამოკვლევა AI სტარტაპების შესახებ

აქტიური AI სტარტაპები საქართველოდან,  ასაკის მიხედვით

AI სტარტაპების საშუალო ასაკი საქართველოში 3 წელი

Pioneers, 7 სტარტაპი

Navigators, 5 სტარტაპი

Frontiers, 8 სტარტაპი

დაარსებულია 2020 წლამდე დაარსებულია 2020-2021 წლებში დაარსებულია 2021-2022 წლებში



საქართველოში ხელოვნური ინტელექტის აქტიური სტარტაპების უმეტესობა ჯერ კვლავ 
განვითარების საწყის სტადიაზე, Pre-seed ეტაპზეა. თუმცა, ასევე,  აღსანიშნავია სტარტაპები, 
რომლებიც გადავიდნენ Seed დაფინანსების ეტაპზე, ხოლო 6-მა მათგანმა საერთაშორისო 
დაფინანსებაც კი მოიპოვა. აღსანიშნავია, რომ ამ გვერდზე წარმოდგენილი მონაცემები 
ასახავს მხოლოდ იმ სტარტაპებს, რომლებიც ჯერ კიდევ ფუნქციონირებენ, რადგან, 
ცხადია, ბევრმა სტარტაპმა შეწყვიტა თავისი საქმიანობა pre-seed ეტაპზე. შესაბამისად, ისინი 
არაა გათვალისწინებული აღნიშნულ სტატისტიკაში.

შენიშვნა: „Seed+“ კატეგორიაში შედის სტარტაპები Seed ეტაპზე, ასევე ის სტარტაპები, რომლებიც ნაწილობრივ 
გადავიდნენ დაფინანსების შემდეგ დონეზე, მათ შორის Series A.

AI სტარტაპების ეკოსისტემა
საქართველოში – დაფინანსების ეტაპები

აქტიური AI სტარტაპების საქართველოში, დაფინანსების ეტაპების მიხედვით

აქტიური AI სტარტაპების საშუალო ასაკი ეტაპების მიხედვით საქართველოში

საქართველოში AI სტარტაპებს Seed ეტაპამდე მისასვლელად
დაახლოებით 3-4 წელი სჭირდებათ

Pre-seed სტარტაპები

2 წელი 6 წელი

Seed+ სტარტაპები

წყარო: BTU-ს გამოკვლევა AI სტარტაპების შესახებ

Pre-seed ეტაპი

Seed+ ეტაპი
12 სტარტაპი

8 სტარტაპი



შენიშვნა: რამდენიმე სტარტაპი იყენებს სხვადასხვა ტექნოლოგიის სპექტრს, რაც ართულებს მათ ცალკეულ 
კატეგორიაში ჩასმას. გარდა ამისა, ბევრი სტარტაპი იყენებს ბაზარზე უკვე დამკვიდრებულ AI ტექნოლოგიებსა 
და მხარდამჭერ ტექნოლოგიებს თავიანთ მომხმარებლებზე მორგებული გადაწყვეტილებების შესაქმნელად.

AI სტარტაპების ეკოსისტემა
საქართველოში – ძირითადი ტექნოლოგიები

წყარო: BTU-ს გამოკვლევა AI სტარტაპების შესახებ

ძირითადი AI ტექნოლოგიები, რომლებსაც იყენებენ
აქტიური AI სტარტაპები საქართველოში

მანქანური
სწავლება (ML)
(12 მაგალითი) (4 მაგალითი) (0 მაგალითი) (1 მაგალითი)

ბუნებრივი ენის
დამუშავება (NLP)

კომპიუტერული
ხედვა

რობოტული პროცესის
ავტომატიზაცია (RPA)

ძირითადი მხარდამჭერი ტექნოლოგიები AI გადაწყვეტილებებისთვის,
რომლებსაც იყენებენ  აქტიური AI სტარტაპები საქართველოში

მონაცემთა ანალიტიკა
(6 მაგალითი) (2 მაგალითი)

ბლოკჩეინი



საქართველოში ხელოვნურ ინტელექტში არსებული ინოვაციური ტენდენციების 
გასაგებად საინტერესო სურათს გვაძლევს საქართველოს ინოვაციებისა და 
ტექნოლოგიების სააგენტოს (GITA) კონკურსებში გამარჯვებულების  სტარტაპების 
მიმოხილვა, რომლის მიხედვითაც ნათლად იკვეთება მზარდი აქცენტი  AI-ზე 
დაფუძნებულ ინოვაციებზე. კერძოდ,  2018-2020 წლებში GITA-ს  სტარტაპების 
თანადაფინანსების გრანტის გამარჯვებულთა 10% ხელოვნური ინტელექტის საფუძველზე 
დაფუძნებული პროექტი  იყო. აღნიშული ტენდენცია გაძლიერდა 2021-2023 წლებში,  
როდესაც AI პროექტები შეადგენდა გამარჯვებულთა 13%-ს.

ამ ტენდენციას კიდევ უფრო თვალშისაცემს ხდის ის ფაქტი, რომ ხელოვნური ინტელექტის 
მიმართულებით წარდგენილი პროექტები მთლიანი წარდგენილი პროექტების მხოლოდ 
4%-ს შეადგენდა. მიუხედავად მათი მცირე წილისა, AI პროექტებმა მიაღწიეს 
გამარჯვებულების დაახლოებით 11%-იან წილს მთელი პერიოდის განმავლობაში 
(2018-2023). ეს კი ხაზს უსვამს ხელოვნური ინტელექტის პროექტების მიმართ მაღალ 
მოთხოვნასა და ხელშეწყობას.

AI ინოვაციის ტენდენციები საქართველოში - სხვა
ტექნოლოგიური სექტორების ჭრილში

AI პროექტების წილი GITA-ს სტარტაპების თანადაფინასების გრანტის გამარჯვებულებს
შორის, პერიოდების მიხედვით

AI პროექტების წილი GITA-ს საგრანტო კონკურსებში

წყარო: ავტორების გამოთვლები GITA-ს მიერ მოწოდებულ ინფორმაციაზე დაყრდნობით

AI პროექტების პროცენტულობა ყველა განაცხადს შორის: 4%

AI პროექტების პროცენტულობა გამარჯვებულთა შორის: 11%

10%

2018-2020 2021-2023

13%



2018-2023 წლებში GITA-ს სტარტაპების თანადაფინანსების გრანტების (100-150 ათასი ლარი) 
შედეგად დაფინანსდა 24 AI სტარტაპი, ხოლო ინოვაციების თანადაფინანსების გრანტებს 
(650 ათასი ლარი) ჰყავდა 4 AI-თან დაკავშირებული გამარჯვებული სტარტაპი. წარმატების 
კოეფიციენტი გახლდათ 19%, რაც ნიშნავს, რომ  AI-თან დაკავშირებული ყოველი ხუთი 
სტარტაპიდან ერთი დაფინანსდა. აღსანიშნავია, რომ სტარტაპების თანადაფინანსების 
გრანტები ხელს უწყობს გლობალური ტექნოლოგიის განვითარებას ადრეული სტადიაზე, 
ხოლო ინოვაციების თანადაფინანსების გრანტები აუმჯობესებს ადგილობრივ 
ინოვაციების მზაობას გლობალური ბაზრისთვის შემდგომ ეტაპებზე. 

წარმოდგენილი AI სტარტაპის იდეები ეხებოდა ფოკუსირებულ სფეროებს. მათი 
გაერთიანება შეიძლება 5 ძირითად ჯგუფში:
 
• მომსახურების სერვისები - გამოსარჩევია იდეები მომხმარებელთა ინტერაქციის 
პერსონალიზაციის შესახებ, ამის თვალსაჩინო მაგალითებია AI-ზე ორიენტირებული 
ჯანმრთელობის კონსულტაციები და ტელემედიცინა;
• ბიზნესოპერაციები - იდეები ფოკუსირებული გახლდათ ავტომატიზაციისა და 
ეფექტურობის გაზრდისკენ. ეს  ეხება ინვენტარის მართვას, ბიზნესკომუნიკაციას და 
ოპერაციების გამარტივებას;
• ანალიტიკა და მონაცემთა მართვა - ამ იდეებში აქცენტი კეთდებოდა AI-ის გამოყენებაზე 
მონაცემთა სიღრმისეული ინტერპრეტაციისა და მომხმარებელთა ქცევის ანალიზისთვის, 
რაც გადამწყვეტ როლს თამაშობს ბაზრისა და ბრენდის განვითარებაში;
• ხელმისაწვდომობა და დამხმარე ტექნოლოგიები - ეს მიმართულება შედარებით 
ნაკლებად იყო წარმოდგენილი. თუმცა, გვხვდებოდა მაგალითები შეზღუდული 
შესაძლებლობის მქონე პირთა დასახმარებლად;
• უსაფრთხოება - აღინიშნება AI აპლიკაციების გამოყენების ტენდენცია  იურიდიულ 
მიმართულებასა და ციფრულ უსაფრთხოებაში, რაც გამომდინარეობის მათი 
პოტენციალიდან უსაფრთხოების სექტორში.

AI ინოვაციის ტენდენციები
საქართველოში - მახასიათებლები

AI სტარტაპების წარმატების მაჩვენებლები GITA-ს საგრანტო კონკურსებში

AI-თან დაკავშირებული სტარტაპთა აპლიკაციები GITA-ს საგრანტო
კონკურსებში, სექტორების მიხედვით 

მომსახურების
სერვისები ბიზნესოპერაციები

ანალიტიკა  და
მონაცემთა მართვა

ხელმისაწვდომობა
და დამხმარე

ტექნოლოგიები ინფორმაციული
უსაფრთხოება

0% 10% 20% 30% 40% 50% 60% 70% 80% 90% 100%

წყარო: ავტორების გამოთვლები GITA-ს მიერ მოწოდებულ ინფორმაციაზე დაყრდნობით

სტარტაპების თანადაფინანსების
გრანტები & ინოვაციების თანადაფინანსების გრანტები: 19%

23% 31% 23% 8% 15%



შეჯამება 

არსებობს ნათელი მტკიცებულებები, რომ საქართველოს AI ეკოსისტემა ვითარდება, 
მაგრამ ის ჯერ კიდევ არ არის სტაბილური და მყარი. რეალურად, ის ხასიათდება 
ცვალებადი ლანდშაფტით შესაძლებლობებისა და გამოწვევებისთვის. ქვემოთ 
ჩამოთვლილია კვლევის ზოგიერთი ძირითადი მიგნება, რომლებიც ხაზს უსვამს 
მიმდინარე მდგომარეობასა და ტენდენციებს:

• ფოკუსირება B2B მოდელებზე: AI სტარტაპების უმეტესობა ოპერირებს B2B 
ბიზნესმოდელის სტრატეგიით. შესაბამისად, ისინი ორიენტირებულნი არიან სხვა 
ბიზნესების ბიზნესსაჭიროებების გამარტივებაზე სხვადასხვა ინოვაციური გზით;
• „პიონერი“ სტარტაპების მდგრადობა: 2020 წლამდე დაარსებული ზოგიერთი AI 
სტარტაპი, რომლებსაც შეგვიძლია „პიონერები“ ვუწოდოთ, კვლავ აქტიურია. მათ 
სტაბილურობა სხვადასხვა საბაზრო სიტუაციაში, მათ შორის პანდემიის დროს, 
შეინარჩუნეს. ეს კი მიგვანიშნებს, რომ მათში არის რაღაც პრაქტიკულად ღირებული, რაც 
მათ ეხმარება განვითარებასა და ფუნქციონირების გაგრძელებაში;
• სფეროები AI-ის შეზღუდული გამოყენებით: ანგარიშში ხაზგასმულია სპეციფიკური 
სექტორები და სფეროები, რომლებსაც ადგილობრივი AI სტარტაპები მინიმალურად ან 
საერთო არ ეხებიან. ამ სექტორებში შედის ელექტრონული კომერცია და საცალო ვაჭრობა, 
მედია, მდგრადობასთან დაკავშირებული გამოწვევები, ხელოვნური ინტელექტის 
ადაპტაცია ქართულ ენასთან და ა.შ.
• ახალი იდეებისა და სტარტაპების შემოდინება: როგორც მსოფლიოში, ისე 
საქართველოში 2020 წლიდან შეინიშნება AI-ის მიმართულებით ახალი იდეების შესამჩნევი 
ზრდა. ამ ტენდენციას ეკოსისტემაში ახალი ენერგია და შესაძლებლობები მოაქვს, მაგრამ, 
ასევე, აჩვენებს, თუ რამდენად ახალგაზრდა და ცვალებადია სექტორი.

შეჯამებისთვის, საქართველოს AI ეკოსისტემა იზრდება როგორც რაოდენობრივად, ისე 
ხარისხობრივად. ასევე, იკვეთება სამომავლო პოტენციალის პოზიტიური ნიშნები. თუმცა, 
მისი მომავალი პირდაპირაა დამოკიდებული იმაზე, თუ როგორ დააკმაყოფილებენ 
არსებული სტარტაპები ბაზრის მოთხოვნებს და გაუმკლავდებიან გლობალურ 
კონკურენციას.



ციფრული ეკოსისტემის დაიჯესტი  BTU მეწარმეობის ცენტრის მიერ გამოცემული 
კვარტალური ელექტრონული კვლევის ანგარიშია.

რეპორტი/კვლევა მიმოიხილავს მიმდინარე ტექნოლოგიურ და ინოვაციურ ტენდენციებს 
საქართველოს ციფრული ეკონომიკის სხვადასხვა სექტორში და მოიცავს ისეთ თემებს, 
როგორებიცაა: სტარტაპები ციფრულ ბიზნესში, ელექტრონული კომერციის ბაზრები, 
ციფრული პლატფორმები (B2B, B2C ან C2C), ფინტექტექნოლოგიები და ა.შ.

ანგარიშის მიზანია არსებული ინფორმაციის კონსოლიდაცია და ციფრული ეკონომიკის 
შესახებ ახალი პრაქტიკული ცოდნის შექმნა. თითოეული კვლევის ანგარიში 
წარმოდგენილი იქნება სხვადასხვა მკვლევრის თანაავტორობით.

მიმდინარე გამოცემის ავტორები არიან BTU-ს აკადემიური პერსონალი - ცოტნე ჟღენტი და 
ვახტანგ ჩქარეული, BTU-ს მკვლევარი-სტუდენტი  მარიამ ხატიაშვილი-გურგენიძე.

რა არის ციფრული ეკოსისტემის დიჯესტი?

